
ప్రశ్న 335: సమస్యలను ఎదుర్కవడం ఎలా?
ఆగస్ట్ 31, 2024

ఈ ఉద్ధరణ ప్రొ . అనిల్ కుమార్ గారి Seeking Within పుస్తకం, పేజీలు 8-12 నుండి తీసికొనబడినవి

ప్రొ . అనిల్ కుమార్ గారు భగవాన్ బాబా వారి సందేశము, ఉపదేశములను ప్రపంచ వ్యాప్త ంగా చాటి
చెప్పడానికి ఎంపిక చేయబడ్డా రు. భారత దేశంలోను, ఇతర దేశాలలోను కూడా విస్తా రముగా తిరిగి ఎంతో
మంది భక్తు లు అడిగిన ప్రశ్నలు, సందేహాలు స్వామి చెప్పిన వాక్కులు, ఉపన్యాసాలను మూలంగా తీసుకొని
తేటతెల్ల ం చేసారు. ముఖ్యంగా ప్రొ  . అనిల్ కుమార్ గారు మన సర్వాంతర్యామి సాయిని ఎలా చేరుకోవాలో
మార్గం చూపుతారు.

ప్ర: మా జీవితంలో ఏదైనా సమస్య కానీ ఆటంకం కానీ ఎదుర్కొన్నప్పుడు అది మాలో మాకు తెలియని
లోపామును ఎత్తి చూపుతుంది. అటువంటి సమస్య వచ్చినప్పుడు దానిని ఎలా గుర్తించి, ఎదుర్కొని, గెలుపు
పొ ందాలి?

జ: నేను దీనిని రెండు విధాలుగా చూస్తా ను.

ఒకటి: ఏదైనా కార్యమును ఎటువంటి సమస్యలు, ఆటంకాలు వచ్చినా ఎదుర్కొని సాధించడం.

రెండు: ఏదైనా ప్రత్యేకమైన గమ్యం, ధ్యేయం సాధించడం. ఇటువంటివి ఎంతో కష్టము, శ్రమ, సంకటం,
అపాయములతో కూడి ఉన్నవి. ఇది భవిష్యత్తు లో జరిగే దాని గురించి ఉంటుంది. ఎవరైనా ఎదుర్కొని
సాధించగలిగితే, అతను గెలిచి విజయం పొ ందినవాడు అవుతాడు.

ఎన్నో సమస్యలను ఎదుర్కొంటాం, కానీ నిస్స్వార్థమైన కార్యము, ప్రపంచానికి, ప్రజలందరికీ మేలు కోరిన
కార్యమును ఎన్నుకుంటే కష్టా లు, బాధలు రెట్టింతలు అవుతాయి. ప్రపంచ పాప పరిహారార్థం జీసస్ ఎన్నో
ఆపదలు, ఆటంకాలు ధైర్యంగా ఎదుర్కొని వారి కొరకు క్రా స్ పై నిలబడ్డా డు. ప్రజలందరికీ వారు చేసిన తప్పులు
చూపి, సరి అయిన మార్గము చూపాడు. భగవంతుని సంకల్పము గుర్తించి ఆ మార్గమును ఎలా పాటించాలో
చూపాడు. ప్రజల కొరకు తన జీవితమునే చెల్లించాడు.

ఏబ్రహాం లింకన్, మహాత్మా గాంధీ రాజకీయ సమస్యలు ఎదుర్కొని, ఎన్నో కష్టా లు, అవమానాలు ఎదుర్కొని,
చివరికి విజయం పొ ంది, గొప్ప నాయకులు అయ్యారు. గాంధీ జాతిపిత అయ్యారు.

మదర్ తెరెసా భౌతిక సమస్యలను ఎదుర్కొంది. ఎందఱో కుష్టు రోగులను, అనాథలను చూచుకొని, వారి కొరకు
తన జీవితాన్ని అర్పించింది. అటువంటి పరిస్థితులలో సమాజపు ఆదరణ లేక ఎన్నో కష్టా లు ఎదుర్కొంది.
ఎన్నో ఆర్థిక సమస్యలను కూడా ఎదుర్కొంది. కొంచెం భూమి కూడా లేని సమయంలో ఆ సమస్యను కూడా
ఎదుర్కొని విజయం సాధించింది.

బాబా వారు మనలో ధైర్యం, సాహసం ఉండాలని చెప్తా రు. అవి ఉంటే ధృడ సంకల్పం నేరవేర్చవచ్చు. కానీ
తెగువ, మితిమీరిన ధైర్యం ఉంటే అవి హింసలు, దౌర్జన్యాలకు దారి తీస్తా యి. మనం ఏదైనా సాహసం
చేయాలంటే దాని వెనుక ధృడమైన సంకల్పం ఉండాలి. ఉదాహరణకి, మనం గొంతు పెంచే ముందు దానికి
కారణం ఏమిటి అని ఆలోచించాలి. ప్రేమతోనా, కోపంతోనా అని గుర్తించాలి. మనలోని అంతఃశత్రు వుల వల్ల
చేసిన పనులు చెడుకి దారి తీస్తా యి.

ప్ర: ఈనాటి అల్లా కల్లో లపు ప్రపంచంలో సమాజం అభివృద్ధి అవడానికి ఉపయోగపడే సాధనాలు ఏమైనా
ఉన్నాయా?

జ: అంతా బాగానే ఉందని భ్రమపడే కంటే ప్రపంచంలో అల్ల కల్లో లం ఉందని గుర్తించడం మంచిదే. ఎందుకు ఈ
అల్ల కల్లో లంలో ఉన్నాం? జీవితమును సమదృష్టితో చూడలేక పో వడం వల్ల .

ఈనాడు మన జీవితాలలో రెండు విపరీతాలు ఉంటున్నాయి. ఒకటి ధన వ్యామోహం. రెండవది మతపిచ్చి.
ధన వ్యామోహం ఉంటే నాకన్నీ కావాలి, ధనమంతా నేనే ఉంచుకోవాలి, పదవి, అధికారం కావాలి,
ప్రపంచంలోనే నంబర్ 1 అనిపించుకోవాలి. ఇది ఒక విపరీతం.

రెండవది, మత పిచ్చి, వైరాగ్యం వల్ల అన్నీ వదిలేసి, అన్నీ పారేసి వనవాసానికి బయలు దేరాలనుకోవడం.
ఇది ఇంకో విపరీతం.

స్నేహితులారా, మనం కంగారు పడక్కర లేదు. జీవితంలో రెండూ ఉండాలి. ధనము కావాలి, మతము కావాలి.

ఈ రెండింటి సమతుల్యం ఉంటే ఇంక కల్లో లం ఉండదు. ఆధ్యాత్మికత ఉండాలి, ఆర్థిక స్తో మత ఉండాలి.
ఎందుకంటే అవి రెండూ ఒకే నాణెమునకు రెండు వైపులు.

ఆధ్యాత్మికం అంటే బాధ్యతలను వదిలి పారిపో వడం కాదు. మతం అంటే కర్తవ్యమును తప్పించుకోవడం కాదు.
అది తప్పు. ఆర్థిక స్తో మత కొరకు దొరికినదంతా ప్రో  గు చేసుకొని దాచుకోవడం కాదు. తినడం, తాగడం,
ఆడడం, పడుకోవడమే జీవితం కాదు.

ప్రతి మానవునిలోనూ ఒక ప్రేరణ ఉంటుంది. నాకు ధనముంది, నాకు పదవి ఉంది, నాకు ఆరోగ్యం ఉంది,
మంచిదే. కానీ ఇంకా బలమైన ప్రేరణ కూడా నాలో కలిగి ఉంటుంది. ఆ ప్రేరణకి తిండి, నీరు, గుడ్డ , నీడ కంటే
అతీతమైనది ఇంకేదో కావాలి.

మనం కోరుకొనేది పరిణామం, అభివృద్ధి , జీవితం సార్థకం చేసుకోవాలనే కోరిక. ధన సంపాదనతో జీవితంలో
తృప్తి దొరకదు. అందువల్లనే బిల్ గేట్స్ వంటి చాలా ధనవంతులైన వారు పెద్ద మొత్తా లలో దాన ధర్మాలు
చేస్తా రు. ఎందుకు? వారిలో జీవితపు ప్రా థమిక అవసరాల కంటే మించి జీవితం సార్థకం చేసుకోవాలనే గాఢ
కోరిక ఉంటుంది. కనుక, ఇటువంటి అల్ల కల్లో లం లోంచి తప్పించుకోవాలంటే జీవితంలో ధనార్జితం, మరియు
ఆధ్యాత్మికం, రెండూ ఉండాలి.

ప్ర: ప్రా ణంకి మతం లేదంటారు. ఇది ఎంత వరకు నిజము?

జ: స్నేహితులారా, మీకు కూడా మతం లేదు. మీరు పుట్టినప్పుడు మతంతో పుట్టలేదు. దేహానికి మతం
లేదు. శ్వాసకి మతం లేదు. హృదయానికి మతం లేదు.

మతం అనేది గోద్రెజ్ బీరువా కానీ, బ్రిటానియా బిస్కెట్ లేక, పారీ వారి స్వీట్స్ వంటి పేర్లు ఉండే పతాకం. మతం
అనేది ఒక బ్యానర్ వంటిది. కానీ ధర్మం అనేది మనం నడిచే మార్గము, ప్రవర్తన. ప్రా ణానికి, జీవితానికి మతం
అనేది ఉండదు. అవి మతానికి అతీతమైనవి. మతం అనేది మనపై విధించబడినది.

మతం అనేది అలవాటు చేసుకొనేది. మనకి ఎవరో ఇచ్చినది. కానీ ధర్మం అనేది మన సంస్కారం, మన
సంస్కృతి. ధర్మం అనేది మన రక్తనాళాలలో తరతరాల నుండి ప్రవహించేది. ప్రా ణం మతానికి అతీతమైనది.
ప్రా ణానికి మతంతో ఏ మాత్రం సంబంధం లేదు, మనతో కూడా సంబంధం లేదు.

ప్రొ . అనిల్ కుమార్ గారు మళ్ళీ వచ్చే వారం మన ఆధ్యాత్మిక జీవనంలో మార్గం చూపుతారు.
ధన్యవాదములు.

ఓం సాయి రాం.

